
A formacion de comunicadores enfrontase a un universo dindamico deriva-
do da acelerada innovacion tecnoloxica e das conseguintes transformacions no
proceso produtivo da comunicacion, asi como nas modalidades de relacion cos
medios e co seu consumo. Esa mudanza é especialmente intensiva no ambito
da comunicacion audiovisual.

Dende a academia, débense comprender as novas esixencias industriais e
formar profesionais capaces de producir en calquera soporte tecnoloxico, ainda
que, por iso, non se esqueza o esencial da comunicacion: os seus obxectivos, as
stias metas, as stas funcions, os seus efectos e os seus valores. Para cumprir
axeitadamente eses obxectivos, a universidade non pode ficar allea as muta-
cions en curso.

Os medios de comunicacion audiovisual ven mudar as suas tradicionais fun-
cions na sociedade e dende a investigacion débese dar conta desa transforma-
cion. Estase obrigado, tamén, a fixar o interese nos novos medios como obxec-
to de estudo e, pola extraordinaria importancia que estan acadando, moi parti-
cularmente nas redes.

ATENDER AO NOVO SEN ESQUECER O VELLO

Malia a revolucion dixital que transforma o ecosistema audiovisual e a
inxente cantidade de novidades, a centralidade dos medios audiovisuais tradi-
cionais —television, cine e radio— segue a dominar o panorama. Pero, tamén
nese eido, a dixitalizacion crea novos requirimentos profesionais aos que debe
atender a formacion académica.

Hai unha primeira teima doada de entender. Tratase de adquirir competen-
cias no emprego das novas ferramentas de producion para poner as suas van-
taxes ao servizo dunha mellora na calidade e na cantidade de producion. Este
obxectivo non ¢ menor, xa que unha das principais derivadas da dixitalizacion

¢ a multiplicacion das canles disponiibles e, como correlato, unha capacidade
de transmision moito mais grande que a cantidade de contidos disponibles.

A dixitalizacion da radio e da television trae consigo outras transformacions
que abren novos campos de actividade para os que se requiren novas compe-
tencias profesionais que deben estar presentes na orientacion das novas ofertas
curriculares das titulacions de comunicacion audiovisual.

Non se debe esquecer que tanto a Radio como a Television son os dous ser-
vizos universais de comunicacion de maior penetracion e que tanto a Radio
Dixital como a Televisién Dixital Terrestre estan chamadas a substituilos.
Ademais de seren servizos universais, incorporan novas funcions que lles per-
miten realizar a transmision de datos relacionados cos programas ou indepen-
dentes deles. Ambos os dous tefien a posibilidade de prestar servizos interacti-
vos. Esta caracteristica diferénciaos da radio e da television analoxicas e poten-
cia o seu rol na prestacion de servizos para a Sociedade da Informacion.

Estas novas posibilidades dos medios reclaman novas competencias para os
profesionais do audiovisual que non lles eran requiridas na etapa analoxica.
Tratase de engadilas as precedentes, non de substituilas. Os requirimentos cla-
sicos, no campo da direccion, da realizacion, do guion, da producion, da pro-
gramacion, da xestion e da investigacion, seguen vixentes —e con forza renova-
da— xa que a dixitalizacion da novas ferramentas para exercelas, pero tamén
aumenta as esixencias como consecuencia do incremento da competencia que
vai unida 4 multiplicacion das canles disponibles.

Ainda que na Sociedade da Informacion comeza unha timida posta en cues-
tion da centralidade da television, nada fai pensar que o asunto sexa inminen-
te. Pola contra, o seu peso especifico desencadea os mais sanguentos combates
politicos e empresariais. O proceso de converxencia e alianzas que tefien como
fondo o infotainment contan coa television como un dos seus piares, compar-
tindo honra coa telefonia e coa informatica. Xa que logo, hai que reforzar as
vellas competencias profesionais e desenar as novas derivadas da dixitalizacion
e do novo escenario converxente.

A COMUNICACION AUDIOVISUAL NO ESCENARIO DAS REDES

O terreo propio do audiovisual neste novo escenario vén marcado pola Net
Based Communication ou Comunicacion Baseada en Redes, que ten como carac-
teristicas principais ser: multimedia, hipertextual, permitir o intercambio de
paquetes, ter sincronia e posibilitar a interactividade. Como pode verse, estas
peculiaridades afectan ao conxunto do sistema de comunicacion e a todos os
puntos do proceso: producion, difusion e recepcion. Aquelas cinco calidades

son un indice que debe orientar a resolucion dos desafios que se lle presentan
a comunicacion audiovisual, tanto no terreo da formacion de especialistas
como na investigacion.

Evidentemente, a masa critica acadada pola comunicacion baseada en redes
non permite que os investigadores da comunicacion audiovisual permanezan
alleos aos interrogantes que introducen as novas modalidades de comunica-
cion. Se asi o fixeran, correrian o risco, ademais, de errar tamén nos diagnosti-
cos que efecttien a respecto dos eidos que até agora lles foran propios.

Se tiveramos que escoller un s6 elemento para ilustrar a transcendencia do cam-
bio que esta a sufrir o terreo da comunicacion audiovisual, ese seria, sen dubida, a
interactividade. Polo tanto, este sera un dos terreos en que se fundamentaran as
novas competencias que deben adquirir os profesionais do sector, tanto os involu-
crados na praxe profesional coma os involucrados na investigacion.

Os medios audiovisuais caracterizaranse, antes que nada, pola sta unidirec-
cionalidade, que os converteu en potentes medios de difusion as masas, a custa
de romper a simetria dos dous polos da comunicaciéon —emisor-receptor—, que
caracterizaran a comunicacion humana denantes da mediacion tecnoloxica.
Pois ben, as tecnoloxias da informacion e da comunicacion, froito da revolu-
cion dixital, restittien, en certo xeito, a interactividade —o elemento con maior
potencial de cambio respecto aos estadios precedentes da comunicacion huma-
na mediada pola tecnoloxia—.

A interactividade permite artellar procesos de comunicacion moi diferentes
dos articulados polos medios de comunicacion de masas, que seguian un
modelo de comunicacion vertical, xerarquico e unidireccional, no que un emi-
sor xera un fluxo de comunicacion que transmite por unha canle, sen via de
retorno, a un publico receptor masivo e faino contemporaneamente para todos.

INTERACTIVIDADE E NOVAS COMPETENCIAS

De todos os xeitos, non se debe falar da interactividade coma un absoluto,
senon dunha caracteristica que se pode dar en diferentes graos. Por iso, no seu
dia, nos pareceu obrigado protocolizar os diferentes niveis de interactividade
segundo o grao de implantacion das innovacions tecnoldxicas e dos servizos.

En sintese, estableciamos catro niveis' de interactividade. No primeiro nivel,
situariamos os sistemas e aplicacions nos que o emisor e o receptor dispofien
de canles de comunicacion manifestamente asimétricos, pero que contemplan

1. Para afondar nestes aspectos ver Emili Prado (2000): “El lenguaje multimedia”, en Lopez, X. e Soengas,
X. (eds.), Comunicar no século XXI, Publicacions da USC, Santiago de Compostela, onde se desenvolve a
tipoloxia que estableceramos en 1993.

algunha via de retorno. No segundo nivel de interactividade, sitianse os siste-
mas e aplicacions que, ainda mantendo unha considerable asimetria entre as
canles de ida e volta, permiten ao usuario interrogalo e obter satisfaccion indi-
vidual as stias demandas sobre un universo preestablecido de opcions limita-
das. No terceiro nivel de interactividade, atopamos os sistemas e as aplicacions
que prevén a disponibilidade de canles altamente simétricas, nas que o emi-
sor/receptor nuclear é capaz se satisfacer, contemporaneamente, demandas
altamente sofisticadas e diferentes de receptores individuais. No cuarto nivel de
interactividade, atopamos o sistema mais evolucionado e as suas aplicacions,
que integran todas as posibilidades antes descritas e ofrecen ilimitadas posibi-
lidades novas con canles totalmente simétricas. Neste nivel, a simetria é escala-
ble entre a difusion de masas e o didlogo e o emisor é un ente acéfalo disemi-
nado no magma reticular do medio e confundese con el, configurando o que
podemos chamar un metamedio.

O repertorio de posibilidades que nos ofrecen a radio e a television dixitais
e os diferentes soportes “Off-line” e “On-line” poden ser inscritos nalgun deses
niveis pero, dende as aplicacions adscritas ao primeiro nivel de interactividade
ata as mais sofisticadas, confrontannos cun feito radicalmente novo: a interac-
tividade afecta 4 concepcion, a escritura e a lectura dos produtos comunicati-
vos e culturais.

Velai outro dos puntos onde catar as novas competencias que debe subminis-
trar a formacion no campo da comunicacion audiovisual. De feito, asi o reclaman
uns medios que posibilitan, ademais das formas tradicionais de comunicar coa
linguaxe audiovisual, novos xeitos marcados pola disponibilidade dunha nova
linguaxe: a linguaxe multimedia interactiva. Este ¢ un sistema de sistemas no que
conviven o texto, a imaxe fixa, a imaxe dindmica, a voz, os efectos sonoros e
visuais e os metadatos, articulados nunha arquitectura de navegacion que permi-
te gozar de cada sistema por separado, a stia combinatoria en base “n” ou a sua
integracion total como froito das sinerxias dos diferentes sistemas que pasan a
operar como subsistemas da linguaxe multimedia interactiva.

Pasamos dunha linguaxe secuencial lineal a unha volumeétrica, o que repre-
senta o elemento mais radicalmente novo co que nos atopamos na evolucion
das ferramentas creativas de que se dotou o ser humano co desenvolvemento
das tecnoloxias da linguaxe. Tratase dun cambio que se pode considerar revo-
lucionario.

Os desafios para os creadores son moitos xa que a obra interactiva reclama
unha nova perspectiva da autoria, na medida en que se trata dunha obra aber-
ta que permite diferentes graos de cooperacion na autoria por parte do lector.
Ata o intre en que se materializa a lectura, so6 existe un deposito de presentidos

articulados nunha arquitectura que permite un ntmero “n” de posibles cons-
trucions xeradoras de sentido. Nese estadio, o autor non crea obras, senon que
crea dispositivos de significacion que so6 xeraran unha expresion na medida en
que sexan manipulados por un lector que consume unha secuencia de opera-
ciéns que se constitien en obra.

A ENXENARIA DE CONTIDOS, NOVO NUCLEO DURO DAS COMPETENCIAS DO AUDIOVISUAL

Na era dixital, o audiovisual vai estar, indefectiblemente, asociado 4 comu-
nicacion baseada en redes, configurando o que me gusta chamar Gran Almacén
Universal Virtual, no que se atopan integradas todas as industrias culturais e do
que o audiovisual conforma o eixe central. Nese Gran Almacén Universal
Virtual, que non se atopa en ningunha coordenada xeografica senén no magma
das redes, atopanse todos os produtos de informacion e de comunicacion xera-
dos polas industrias culturais de todo o mundo e polos colectivos sociais e indi-
viduos con vocacion de comunicar ou expresarse. O acceso a ese Gran Almacén
¢ directo, tanto para o produtor coma para o usuario. Conceptualmente, por
primeira vez, son os usuarios os que viaxan a procura de informacion, de
comunicacién e de produtos culturais, en vez de ser estas mercadorias as que
circulan por canles de distribucion ata os consumidores.

Este novo estadio reclama novas competencias para os produtores, que
deben subministrarse nos estudos de comunicacion audiovisual, pero tamén
novas habilidades para os usuarios, que deben ser identificadas pola investiga-
cion desenvolvida nos estudos de comunicacion audiovisual, para formar
mellor aos creadores e para divulgar ao gran publico, de xeito que se constittia
en usuario emancipado.

Dado que no Gran Almacén Universal Virtual se subsumen todos os xeitos
de comunicacion de fluxo e mais os novos xeitos da comunicacion baseada en
redes, as titulacions de comunicacion audiovisual deben engadir as compe-
tencias tradicionais as que se derivan da nova complexidade, na que convive
a comunicacion de fluxo coa comunicaciéon de stock e coa comunicacion
interactiva. Débense reforzar, asi, os aspectos de enxenaria de contidos que per-
miten desefiar novos programas e servizos que integren todas as posibilidades
que ofrecen as novas ferramentas e as novas linguaxes a elas asociadas, a capa-
cidade de experimentar novos formatos e a capacidade de servirse da investi-
gacion para idear e enxefnar as novas practicas da comunicacion audiovisual.
Cobran, tamén, un peso especifico as competencias para a xestion dos novos
dispositivos e para orientar a mellor implantacion das innovacions tecnoloxicas
a procura dos mellores resultados para a industria e para a sociedade.

Resumo

COMUNICACION AUDIOVISUAL NA ERA DIXITAL:
A PROCURA DE NOVAS COMPETENCIAS

Emili Prado

O panorama do audiovisual esta a experimentar importantes transformacions, o que deriva na
necesidade de que os profesionais adquiran novas destrezas. Hoxe asistimos a consolidacion da
Comunicacion Baseada en Redes, que ten como caracteristicas principais ser multimedia, hipertextual,
ter sincronia e posibilitar a interactividade. Esta ultima ¢, sen dubida, a novidade con maior potencial.
A revolucion dixital require novas habilidades profesionais que deben ser contempladas na formacion
dos profesionais do audiovisual. Neste artigo sublinase a necesidade de desenar as competencias deri-
vadas da dixitalizacién e da converxencia tecnoléxica nas propias titulacions de comunicacion audio-
visual.

Redes, interactividade.

Abstract

AUDIOVISUAL COMMUNICATION IN DIGITAL ERA:

SEARCHING FOR NEW SKILLS

Emili Prado

The audiovisual landscape is undergoing important transformations and there is a growing need
for new skills among professionals. Now we witness the consolidation of the Net Based
Communication, whose main attributes are the following: first, it is multimedia; second, it is hyper-
textual, third, it has a synchronous character; and fourth, it makes interactivity feasible. The latter hou-
ses the highest potentialities. Digital revolution requires a range of new professional skills that profes-
sional education must be aware of. This article underlines the need of audiovisual communication stu-
dies to design some skills related to digitalization and technological convergence.

Digitalization, professional skills, technological convergence, Net Based Communication, interac-
tivity.

